
Kuerzgeschichten op Létzebuergesch

’ MA Presentatioun vun engem Buch

Dir fannt hei drdi Ufdang vu Kuerzgeschichten aus der Serie ,,Smart Kremart by
Kremart Edition®, déi t€scht 2014 an 2017 erauskomm ass.

Dat ass eng Serie vun 20 Bichelcher op Létzebuergesch. All Bichelchen huet 36
Siiten an ass ongeféier esou grouss wéi e Smartphone.

An deenen drdi Kuerzgeschichten hei geet et ém téscheménschlech Bezéiunge wéi
Léift, Fréndschaft oder Familljerelatiounen.

1. Maacht Gruppen. All Grupp liest den Ufank vun enger Geschicht,
kldert de Vocabulaire an dntwert op d’Froen.

Wat fir Personnagé ginn op deenen €ischte Siite presentéiert?

Wou sinn si?
Wat fir eng Relatioun besteet téschent de Personnagen?

Wat fir eng Geschicht kéint sech doraus entwéckelen? Maacht Hypotheesen.

Gitt virwétzeg, fir erauszefannen,
wéi et weidergeet!

2. Maacht nei Gruppe mat allkéiers op d 'mannst engem ,, Expert* fir all
Geschicht. Tauscht lech énnerteneen aus a gitt deenen aneren e puer
Informatiounen zu der Geschicht, vun ddr Dir den Ufank gelies hutt.

1. Akt

D e Park war nach net op, obwuel et schonn
no 9 Auer war. Heiansdo ass dat virkomm,
dann hat warscheinlech de Portier verschlof.
Dat kann op engem Sonndegmuere jo awer mol
passéieren, duecht déi blond Fra nach, déi vrun
der zouener Paart stoung an op d'Schéld gekuckt
huet, dat dernieft houng.

»Ouvert de 8h00 4 21h00 du 17 avril au 30
septembre« stoung do kloer an diitlech ze liesen.
Déi aner Méint ass en eréischt um 9 Auer op-
gaangen an um 7 Auer zougemaach ginn.

»An elo si mer am Juni, da misst jo ge-
schwénn ee kommen«, huet eng Minnerstémm
hannerun hir gesot. »Soss kann een uruffen, dat
hat ech scho gemaach, md do hieft dann och
keen op.«

»Kennt Dir dann d'Nummer?«

»Si steet do énnen um Schéld. M3 wéi ge-
sot, et huet kee 5énn ze probéieren, well et hieft
keen op! Ech tréppelen dann haut en anere Wee
duerch de Quartier, do ginn et och nach schéi

CHRISTIANE KREMER

De Wierdermoler

Eng Fra, e Mann, e Kaweechelchen - eng Libes-
geschicht an engem Stater Park. Gitt a Gedanke
mat spadséi a léert d' desjoggerin an
de Laptopmann kennen. A loosst wéi de Wier-
dermaler a seng eenzeg Lieserin d'Sonn an Aert

Haerz.

gréng Plazen. Allez, e schéine Sonndeg wénschen
ech.«

Den eeleren Hir am sportleche Sweatshirt a
mat der faarweger Kap op den Oueren huet kuerz
mam Kapp gewénkt an ass senger Wee gaangen.

»Jo, lech och«, huet d'Madamm nach no-
geruff an huet dunn nach emol probéiert,
d'Klensch vun der Paart ze drécken, mi et war
zou. Si huet sech émgedréint an decidéiert, bei
eng vun den aneren Entréeén ze goen, et goufen
der jo nach eng Partie. Vldicht war do jo schonn
ee passéiert! Mi och bei den zwou nichste Paarte
stoung se vrum zouene Park a meeschtens net
eleng. Definitiv: Dee klenge Park mat de roman-
tesche Weeér, de ville Blummen an den opfillege
Skulpturen huet nach geschlof an dat huet ville
waakrege Spadséierginger net esou gutt gefall.

Déi véiert Entrée, déi se nach kannt huet,
louch quasi an dir anerer Richtung an zimm-
lech verstoppt. Bis dohinner war nach e béssi ze
tréppelen, laanscht nei gebauten Haiser a frésch
ugeluechte Stroossen.

An tatsichlech, wéi se no gutt 15 Minutten
do ukomm ass, stoung d'Paart e Stéckelchen op
an e puer Ménner si mat hiren Hénn hei getrép-
pelt - zwar net an de Park, mi dernieft, well do
war tatsichlech e Stéck Park fir Ménsche mat
Muppen.

Déi blond Fra huet d’Paart e béssi méi grouss
opgemaach an ass um gezeechente Spadséierwee
an de Park eragetréppelt a vun engem Ament op
deen anere war d'Gefill nees do: dat Gefill vu Lie-
wegkeet, dat se soss dacks vermésst huet am groen
Alldag. Dofir ass se all Sonndegmoien heihinner
getréppelt komm an huet probéiert ze ootmen,
duerchzeootmen, anzeootmen, wéi wa just hei
de richtege Sauerstoff wier, fir dat midd Gehier
an dat nach méi midd Gemitt nees opzepippelen.
Vill huet et net gebraucht an d'Liewegkeet war op
d'mannst fir eng kuerz Ziit nees ze spieren.

Dat klengt virwétzegt Kaweechelchen, dat
scho moies fréi seng Néss geknackt huet a flénk
de Bam eropgejauft ass, oder déi kleng Kolonie
vu Schmuebelen, déi hei, matten an der Stad, hir
Ronne gedréint hunn, d'Mairel, déi vun iergend-
wou an enger Bamspétzt hiert schéinste Lidd zum
Beschte ginn huet - jo, si ware scho Liichtblécker
um rouege Sonndegmueren am verloossene Park.
Op alle Fall hat se d'Gefill, wéi wann ausser hir
keen aneren déi oppe Paart fonnt hitt. Vldicht
huet jo och net jiddereen déi verstoppten Entrée
kannt, si selwer hat se eemol duerch Zoufall
fonnt, wéi se engem Kaweechelchen op senger
Akrobatentour uechtert d’Beem nogaange war
an dunn duerch déi Paart den Heemwee gesicht
a fonnt huet.

Freideg, 8. November
21:34:12 Auer

»Pscht, du méchs et scho rém«, péspert den
Alberto.

»Wat? Wat maachen ech scho rém?«

»Dat Grunzgerdisch, Batti.« Den Alberto
hieft den Toun a réselt seng Hiann virum Giam-
battista sengem Gesiicht, »du méchs scho rém
dat Grunzgeriisch.« Aggressiivt Pésperen ass e
schlecht Zeechen. Zemools a Kombinatioun mat
wéllem Gestikuléieren. Et ass e kloert Zeeche vu
Kontrollverloscht; a Kontrollverloscht ass, wat
mir den Owend grad am mannste gebrauche kén-
nen. Zemools wann een an enger Noperschaft
énnerwee ass, déi hir Aen an Oueren iwwerall
huet.

»Grunzgerdisch, Grunzgeriisch?«, de Batti
rullt seng wélle Mutz erop a gestikuléiert zréck.
»Ech ootmen. Wéi, wannechgelift, soll ech mech
konzentréieren, wann ech net mol cotmen dierf?
An dee Schissi hei kraazt och nach. Hink mir déi

DIANE NEISES

Weidermerci-
dddinachsten

Ausseruerdentlech ekonomesch Emstinn erla-
ben ausseruerdentlech Moossnamen. Well den
t de M t relativ gro

hunn den Abbes, de Batti an de Frinz decidéiert,
hiert Liewe mat Konscht ze maachen. An dat mat
hire ganz t he Konschten. Z i
dréint sech bei hinnen alles ém Faarfnuancen a
virwétzeg Noperen.

OST

manufaktur

nichste Kéier dach direkt e ganzt Schof virun
d'Gesiicht.«

»Pschtl« Ech kucken déi zwee béis, tappe
mam Fanger op meng Lépsen a weisen dann op
d'Garagendier, virun dar mir stinn. 54 Joer mat-
eneen an d'Zwillinge kommen nach émmer net
laanschteneen. Déi zwee berouege sech rém lues a
lues. De Batti grommelt nach viru sech hin, rullt
seng Mutz erof a mécht sech mat sengem Geschier
zréck un d’Dierschlass.

Den Owend ass grouss Gebuertsdagsfeier bei
de Brauns um Belair. D"Madamm stéisst op hire
60. un. An dat net ze knapps. Et gétt verzielt, datt
d'Veuve Clicquot héchstperséinlech laanschtkénnt
an datt d’'Homarden am Takt vun der Bigband op
den Déscher danzen.

Mir sinn net agelueden. Dat ass awer och net
weider schlémm, well mir hitte jo och guer keng
Ziit fir dohinner. Mir hu selwer e stramm duerch-
geplangte Programm fir den Owend. Ausserdeem
hale mir souwisou net vill vu gesellschaftlechen
Optrétter. An, nujee, ob mir eng wierklech gutt
Figur um heemesche Society-Parquet géingen of-
ginn, ass nach eng ganz aner Fro.

D'Fabere par contre, déi si mat derbai. Si
kenne Brauns hir jo nach vu fréier, wéi d'Kan-
ner zesummen am Sport waren. An dat ass och
de Grond, firwat mir den Owend hannert hirer

Villa am Gestraich sétzen a probéieren, duerch
de Keller eranzeklammen. Nee, nee, et ass wierk-
lech net sou, wéi Dir mengt. Also, net grad sou
schlémm, wéi ech unhuelen, datt Dir mengt, Ma
ausseruerdentlech ekonomesch Situatiounen er-
laben ausseruerdentlech Moossnamen. An et ass
jo och net wierklech sou, datt hei iergendeen zu
Schued kénnt. Op d’'mannst net wéssentlech. Et
ass praktesch eng Win-Win-Situatioun. M3 eent
nom aneren.

Den Abbes, de Batti an ech sinn d'Fondateure
vun der Artnapping SA, enger Organisatioun, déi
sech ém d'Verdeele vu raren Tabloe kémmert. Am
wiiteste S&nn. Mir sinn eng Aart Robin Hood vun
der Konschtzeen: Mir huelen Tabloe vun deenen
enge Leit a verdeele se un anerer.

Ech muss zouginn, e klengen Ennerscheed
zum Robin Hood besteet bei eiser SA da schonn.
Mir maachen dat Ganzt gewénnbréngend - ge-
wénnbréngend fir eis. Wann een dat Ganzt e
béssche manner euphemistesch ausdrécke weéilt,
kéint een och poulriicht soen, datt mir bei Leit
doheem abriechen, Konscht matgoe loossen an
da weiderverkafen.

An deem Sénn ass et da vlait wierklech falsch,
datt mir eis als puer Konschtorganisatioun be-
zeechnen. Allerdéngs - an dat muss een eis gutt-
halen am Géigesaz zum Robin Hood - déi Leit, un

Emmer sonndes

De Max souz gelangweilt a sengem bloe VW Polo
an ass émmer erém mam Daum vun uewen no
énnen iwwert den Ecran vu sengem Handy ge-
fuer. Nach émmer keen neie Post ... an dat ob-
wuel en sech téscht deenen zwou leschten Aktua-
liséierunge vun der Facebook-App op d'mannst
zwou Minutten Zait gelooss hat!

»Da kucken ech emol, wat et um Laura sen-
gem Profil esou Neies gétt«, duecht e sech, ob-
wauel hien deen am Fong scho ganz genee kannt
huet. An de leschten drai Joer war et zu enger
Routine ginn, e puer Mol am Dag dem Lau-
ra sii Liewen um Facebook ze verfollegen. Hatt
war op Premiére bei de Max an d'Klass gewies-
selt a vum éischten Dag u war et ém dee jonke
Borscht geschitt. Hie war sech zimmlech sécher,
dass d'Laura dat iergendwann och gemierkt
hat, mi de Courage war ni grouss genuch, fir
hatt direkt drop unzeschwitzen. Wéi déi zwee
dunn no der Premigre och nach op verschid-
den Unie gaange sinn - hatt an d'Belsch, hien

TOM DECKER

D'Tilly

All Sonndegmétteg féiert de Student Max de Pen-
slonnaire Gast vu Kil op Konsdref - op Besuch
bei d'Tilly. Fir deen ee bedeiten d'Kilometeren
en anstinnept Taschegeld, fir deen aneren ass
et den dirckte Wee bei de wichtegste Ménsch a
sengem Liswen. De gemeinsamen Trajet bréngt
awer och déi zwee énnerschiddlech Manner mél
no beieneen ...

an Diitschland -, hu si sech ganz aus den Ae
verluer an zanterhier just nach iwwer Facebook
Kontakt gehalen. Ma och an der virtueller Welt
huet de Max sech némme ganz siele getraut,
d'Laura direkt unzeschreiwen. Um Enn huet hie
sech missen domat offannen, datt hie just nach
passiv um Laura sengem Liewen deelgeholl huet,
andeems en d'Profilbiller gekuckt an déi séllegen
Zitater, déi hatt émmer gepost huet, duerchgelies
huet.

Nodeems de Max festgestallt hat, dass
d’Laura och no véier Stonnen émmer nach net
online war, ass sdi Bléck op déi digital Auer én-
nert dem Tacho gefall. Iwwerrascht huet hie ge-
mierkt, dass en ewell méi wéi eng Stonn op de
Gast gewaart huet. De Gast war 86 Joer al an
zanter fénnef Wochen de Grond, firwat de Max
sonndes méttes senge Facebook-Aktivitéiten net
méi mam Laptop doheem a senger Kummer
zu Kil, mid zu Konsdref mam Smartphone no-
gaangen ass.

Sdi Monni war enges Daags op hien duer-
komm an hat him vun engem Kolleeg, dem
Gast, erzielt, dee wéint sengem héijen Alter sii
Firerschiin ofginn hat an doropshin no engem
Chauffer gesicht huet, deen hien all Sonndeg op
Konsdref kéint féieren. Am Ufank war de Student
alles anescht wéi begeeschtert, well e wéint der

Uni némmen nach de Weekend am Land war
a grad dann elo och nach en ale Mann duerch
d'Landschaft kutschéiere sollt. Ma d’Aussiicht
op e klengen Nieweverdéngscht huet de Max
schlussendlech awer dozou beweegt zouzestém-
men. Ausserdeem hat de Gast him verséchert,
hie braicht de Max wierklech némme sonndes
méttes fir den Trajet op Konsdref. Déi kleng
Kommissioune kéint hien zu Fouss maachen, do
hatt hien zu Kal alles, wat hie briicht. Bis op eng
Ausnam ...

»Bréng du mech just bei d'Tilly! Domat hiss
du mir schonn immens gehollefl«, hat de Gast
dem Max erkliert.

lergendeppes un der Aart a Weis, un der
Begeeschterung, mat dir de Pensionnaire den
Numm Tilly ausgeschwat huet, huet de Max vun
Ufank u faszinéiert. Ma dat Eenzegt, wat hien
iwwert déi Fra wosst, war, dass de Gast si vu
fréier kannt huet a si méttlerweil am Altersheem
zu Konsdref war, wou déi zwee sech zanter eppes
méi ewéi drii Joer all Weekend getraff hunn.

»All Weekend?«, hat de Max deemools
iwwerrascht gefrot.

»Jo, all Weekend !«

Et war dem Max net entgaangen, dass an dése
Wierder och eng gutt Portioun Houfert stouch.
Net ganz zu Onrecht, wéi de Max fonnt huet.

